
Communicaziun allas medias dalla Regiun Surselva

La Regiun Surselva intensivescha sia collaboraziun cun promover in scomi virtual denter las vischnauncas, il
stab directiv e las autoritads communalas ed ella pren mesiras per garantir il provediment da basa.

La Regiun Surselva appelescha alla populaziun urgentamein da setener vid tuttas mesiras da precaziun. Era
ella Surselva dat ei gia cass da malsognas cul virus Covid-19.

La coordinaziun dalla cooperaziun denter las vischnauncas succeda per ordinari enteifer ils gremis dalla Regiun
Surselva. Enstagl d’ina conferenza da presidents fisica alla quala tut ils presidents communals prendan part per-
sunalmein e che gioga ina impurtonta funcziun, secommunicheschan ils presidents communals da niev en fuorma
d’ina conferenza per video. Quellas conferenzas per video han liug ad interim ed vegnan clamadas a cuorta vesta
dil president dalla Regiun Surselva. El center da quellas conferenzas stattan la coordinaziun dallas mesiras com-
munalas, |la garanzia dalla segirtad dils survetschs da basa ellas vischnauncas, I'informaziun vicendeivla ed il
sustegniment professiunal.

En tuttas vischnauncas dalla Surselva han ils stabs directivs communals priu si lur lavur. Els ein responsabels per
la valetaziun currenta dalla situaziun e per I'ordinaziun da mesiras individualas dallas vischnauncas. lls stabs di-
rectivs communals vegnan en quei connex sustegni dil cantun Grischun cun lur informaziuns specificas per las
vischnauncas. Las vischnauncas vegnan sustenidas en cas da basegns dil stab directiv dil cantun. Ernst Sax, presi-
dent dalla Regiun Surselva accentuescha, gest il scomi vicendeivel dallas experientschas denter las vischnauncas
ed ils stabs directivs dallas vischnauncas ei decisivs per saver decider spert e cumpetent ella situaziun actuala. En
vesta a quella sfida eis ei per tuts en Surselva decisiv da respectar las prescripziuns dil stadi federal: «Ei dapenda
ussa da mintgin. Observar las prescripziuns da segirtad e da higiena ein da fetg gronda impurtonza. Nus havein
era ella Surselva infecziuns cun il coronavirus. Per ch’il virus sappi buca sederasar nunlimitadamein en Surselva
ston tuts, ton indigens sco jasters observar las reglas da segirtad e da higiena.» Ernst Sax appellescha plinavon a
tuts en Surselv, da star ton sco pusseivel a casa e da bandunar la casa mo en cass urgents.

Per ils presidents communals dalla Surselva ha il provediment da basa prioritad absoluta. Specialmein il provedi-
ment cun aua da beiber, la dismessa dall’aua piarsa ed la dismessa dil rumien casaun. Schibein las vischnauncas
sco era la Regiun Surselva ch’ei responsabla per la dismessa dil rumien en Surselva, tschentan ussa consequen-
tamein entuorn sin splitted teams. Pia la seperaziun dils teams, aschia ch’ils teams lavuran mai ensemen. El me-
dem mument vegnan ulteriurs collaboraturs supplementarmein pils survetschs critics per aschia garantir ils sur-
vetschs da basa en cass da malsogna dils collaboraturs.

Ils davos dis han ins saviu observar ch’il recicladi dalla Regiun Surselva ei staus tschercaus fetg per dismetter
rufids blocconts, rumians verds ed aunc bia auter. En quei connex ha ei dau ina gronda truscha sil plaz da recicladi.
Ord quels motivs ha la direcziun dil manaschi dil recicladi a Plaun Grond priu mesiras cun effects immediats per
proteger lur luvrers sco era la clientella. Da niev vegn ei mo pli schau entrar singuls vehichels sin igl areal aschia
ch’ei dat negins contacts denter ils furniturs en connex cun dismetter rufids bloccons e material da recicladi. El
medem mument appellescha la Reguin Surselva als habitonts da dismetter il material el recicladi dalla Regiun
Surselva a Plaun Grond mo en cass urgents. Rumien sco cartun, metal vegl eav. duei restar pil mument a casa. Il
rumien duei dismess pér suenter la crisa da corona e pér cu las mesiras da protecziun vegnan sligiadas dil Cus-
seglier federal. Duri Blumenthal, meinafatschenta dalla Regiun Surselva declara en quei connex: «Il rumien da
casa vegn era rimnaus duront la crisa da corona a moda normala. Cun mesiras da precauziun vulein nus procurar
che nossa clientella e nos luvrers vegnien buca periclitai.»

In auter focus dalla Regiun Surselva schai sillas firmas localas dalla Surselva. Cunzun il commerci en detagl e la
gastronomia mo era ils saluns da coiffeur eav. ein fetg periclitai pervia dallas prescripziuns en connex cul coro-
navirus respectivamein dalla epidemia covid-19. Sper las mesiras dil stadi sil sectur dall’indemnisaziun per lavur
reducida e per gruppas da persunas ch’eran entochen ussa buca segiradas ed han negina garanzia da liquiditad
per interpresas pintgas e masaunas cusseglia la Regiun Surselva menaschis pertuccai ella Surselva. Quei per saver
porscher vinavon survetschs da furniziun a casa ni pusseivladads da retrer eav. per la clientella dalla Regiun. Sin

la pagina www.grhome.ch ein da niev sut la rubrica #GRhelp purschidas da casa dil commerci en detagl e sur-
vetschs da maglia dalla gastronomia rimnai centralmein. Sin quella plattafuorma vegn actualisau continuadamein
purschidas da fatschentas localas. La solidaritad dalla populaziun sco era las comissiuns tier las stizuns localas ei
da gronda impurtonza, per che quellas sappien era cuntinuar suenter la crisa dil virus. Quei menziunescha Rudolf
Blchi, il svilupader regiunal dalla Regiun Surselva: «Jeu sundel surstaus contas stizuns pintgas ella Surselva che
han stuiu serrar pervia dalla situaziun actuala han reagau e furneschan ussa lur products aunc il medem di ed ein
en quei senn bia pli spertas che las grondas fatschentas naziunalas d’internet. Entras la solidaritad ella Regiun
han quels fadegiau in grond laud.», di Rudolf Bichi.

Per las vischnauncas dalla Surselva ei la situaziun actuala ina sfida en vesta alla derasaziun rasanta dil virus da
corona e quei ha era influenza sillas elecziuns e votaziuns en pliras vischnauncas. En beinenqual vischnaunca
stattan las elecziuns dalla suprastonza communala avon portsa. Medemamein ein pliras radunonzas communalas
cun tematicas urgentas vegnidas spustadas. Las vischnauncas pertuccadas sclareschan cun igl uffeci nua ch’ins
savess far votaziuns all’'urna enstagl da radunonzas communalas resp. tgei fatschentas che duein vegnir spusta-
das. Quei ei cunzun tier decisiuns davart credits ed elecziuns il cass che termineschan proximamein.

Informaziun da medias:
Ernst Sax, 076 433 43 71, mail@esax.ch
Duri Blumenthal, 078 679 86 99, duri@surselva.ch

Ruedi Bichi, 079 629 50 20, rudolf@surselva.ch

Glion, ils 23 da mars 2020
0035-2020rs

